
Sa retza “Sa Jara” presentat “Unu mundu de Giara” editzioni 2024
Festival de su paesàgiu de sa pranedda – proposta de pubbricidadi de su territóriu

Sa retza “Sa Jara” est unu progetu de is Comunus de Genoni, Gésturi, Setzu e Tuili chi tenit sa pun-
na de avalorai su sustentamentu ambientali, culturali e económicu-sotziali de is cuatru communi-
dadis postas a is peis de sa pranedda.
S’iscopu est de creai genias de turismu noas chi siant acapiadas a sa natura, a sa cultura e a is espe-
riéntzias chi si podint bivi in sa pranedda de sa Giara, e po fai a connosci istória, logus e traditzionis  
de unu territóriu chi po medas est ancora de iscoberri.
In custa segunda editzioni puru, gràtzias a sa collaboratzioni de sa Regioni Sardigna, de sa Funda-
tzioni Sardigna e de Asso Entis Localis, s’at a fai su “Festival de su paesàgiu de sa pranedda – propo-
sta de pubbricidadi de su territóriu”, chi ocannu bantat fintzas sa collaboratzioni de sa Fundatzioni 
“Altopiano della Giara”.



Basi de su progetu funt cuatru atóbius a tema:
• 16 de Làmpadas in su Museu “Filo della Memoria” in Setzu, de is cuatru a is cincu e mesu 

de a merí: 
Turismu ativu, unu turismu bonu po unu acrescimentu bonu;

• 20 de Làmpadas in su Tzentru de aggregatzioni sotziali de Genoni, de is cuatru a is seti e 
mesu de a merí: 
Cumenti umperai Instagram de manera professionali;

• 27 de Làmpadas in sa Villa Asquer in Tuili, de is ses a is otu e mesu de a merí: 
S’incingiadura de su Parcu cument’e leva cumpetitiva e motori de isvilupu locali;

• 30 de Làmpadas in sa Domu Marica in Gésturi:
Is parcus cument’e labboratóriu avantzau de isvilupu susteníbbili.

Podeis ligi sa noba in sa pàgina facebook de sa Fundatzioni: Fondazione Altopiano della Giara

***
SA MARMIDDA CHISTIONAT IN SARDU - Progetu finantziau cun su dinai de sa Regione Autònoma 
de Sardigna cunforma a sa L. 482/99 e a sa L.R. 22/2018.

https://www.facebook.com/fondazionegiara/posts/pfbid033SoMwRA9HkEVkzG5ia6jkz3yuCGpzrSj9sbAVczk28uRJ8Jbhye2j5nVFeyNWHZDl

